
Il-Pulizija 
[Spettur Sylvana Briffa] 

 
vs 
 

Josef Agius 
    

 
Il-Qorti, 
Rat l-akkuza migjuba kontra l-imsemmi Josef Agius 
detentur tal-karta tal-identita` numru 124089(M). 
 
Akkuzat talli f’dawn il-Gzejjer, nhar it-30 ta’ Marzu, 2012 u 
matul ix-xhur ta’ qabel din id-data, b’diversi atti 
maghmulin, ukoll jekk fi zminijiet differenti, u li jiksru l-
istess disposizzjonijiet tal-ligi, u li gew maghmula 
b’rizoluzzjoni wahda: 
 
1. f’xi hin matul il-perjodu ta’ bejn nofsillejl ta’ nhar 
id-29 ta’ Marzu, 2012 u l-kwarta ta’ filghodu ta’ nhar id-29 

ta’ Marzu, 2012, waqt li kien f’Marsaskala, ikkommetta 
serq ta’ oggetti u cioè xorb alkoholiku, cilindri tal-gass u 
diversi oggetti ohra, liema serq li huwa kkwalifikat bil-hin, 
mezz u bil-valur li jiskorri l-elfejn tliet mija u disgha u 
ghoxrin Ewro u sebgha u tletin centezmu (2,329.37 Ewro) 
sar ghad-detriment ta’ Jesmond Agius mill-Imtarfa u/jew 
persuni ohra; 
 
2. kif ukoll, nhar it-30 ta’ Marzu, 2012 ghal habta ta’ 
nofsillejl neqsin hames minuti, waqt li kien f’Marsaskala, 
bil-hsieb li jikkommetti delitt u cioè serq ta’ oggetti minn 
vettura numru tar-registrazzjoni DBJ-915, ikkwalifikat bil-
hin, mezz, bin-natura tal-haga misruqa, kif ukoll bil-valur li 
ma jiskorrix l-elfejn tliet mija u disgha u ghoxrin Ewro u 
sebgha u tletin centezmu (2,329.37 Ewro) ghad-detriment 
ta’ Joseph Bugeja mill-Birgu, wera dan il-hsieb b’atti 
esterni u ta bidu ghall-esekuzzjoni ta’ dan id-delitt, liema 
delitt ma giex esegwit minhabba xi haga accidentali u 
indipendenti mill-volonta tieghu; 
 
3. u aktar, waqt li kien fl-Imtarfa, f’xi hin matul il-lejl 
ta’ bejn id-29 u it-30 ta’ Marzu, 2012, ikkommetta serq ta’ 
oggetti u cioè flus kontanti lokali, minn vettura bin-numru 
tar-registrazzjoni ABP-247, liema serq li huwa kkwalifikat 
bil-hin, mezz, kif ukoll bin-natura tal-haga misruqa, sar 
ghad-detriment ta’ Carmel Agius mill-Imtarfa; 
 
Kif ukoll talli, waqt li kien fl-Imtarfa, f’xi hin matul il-lejl ta’ 
bejn id-29 u t-30 ta’ Marzu, 2012, volontarjament hassar, 
ghamel hsara jew gharraq hwejjeg haddiehor, mobbli jew 
immobbli, liema hsara li ma tiskorrix l-elf mija u erbgha u 
sittin Ewro u disgha u sittin centezmu imma hija aktar 
minn mija u sittax-il Ewro u sebgha u erbghin centezmu, 
saret gahd-detriment ta’ Carmel Agius mill-Imtarfa. 
 
U aktar talli, f’dawn il-Gzejjer, nhar il-31 ta’ Marzu, 2012, 
ghall-habta ta’ nofsillejl u ghaxar minuti, wara li gie 
ikkundannat f’Malta ghal serq, jew ghal ricettazzjoni instab 
fil-pussess ta’ mfietah, imqabblin jew iffalsifikati, jew 
ghodod ohra tajbin ghall-ftugh jew sgassar ta’ serraturi, 
jew instab ghandu forom ta’ serraturi ma ta kont 

sodisfacenti ghal liema skop legittimu instabu ghandu 
f’dak iz-zmien. 
 
U finalment talli irrenda ruhu recediv ai termini tal-artikoli 
49, 50 u 289 tal-Kap 9 tal-Ligijiet ta’ Malta tal-Ligijiet ta’ 
Malta, u dan wara li gie misjub hati b’sentenzi moghtija 
mill-Qrati ta’ Malta, liema sentenzi saru definittivi u ma 
jistghux jigu mibdula. 
 
Semghet l-ezami tal-imputat fejn irregistra ammissjoni 
ghall-akkuzi kif dedotta kontrih, u l-konferma ta’ tali 
ammissjoni wara li nghata zmien opportun sabiex ikun 
jista’ jirregola ruhu. 
 
Rat ir-rapport tal-Probation Officer Joseph Mizzi. 
 
Ghal dawn il-motivi u wara li rat l-Artikoli 18,41(1)(a), 49, 
50, 261(b), (c), (f) u (g), 263, 264, 265, 266, 267, 270, 
271(g), 278(3), 279, 280(2), 281(b), 283(3), 287, 289, 325 
tal-Kap 9 tal-Ligijiet ta’ Malta qed issib lill-imputat Josef 
Agius hati tal-akkuzi kollha kif dedotti kontrih u bl-
applikazzjoni tal-Artikolu 28G tal-Kapitolu 9 qed 
tikkundannah ghal sentejn (2) prigunerija sospizi ghal 
erba’ (4) snin b’ordni ta’ supervizjoni li tul dan il-perjodu l-
imputat ghandu jattendi ghal programm residenzjali kontra 
l-problema tad-droga. 
 
Finalment spjegat fi kliem semplici r-riperkussjonijiet jekk 
din l-ordni ma tigix obduta u tordna li kopja ta’ Supervision 
Order annessa mal-odjerna sentenza tigi komunikata lid-
Direttur tal-Probation Services. 

